
Rezultatet e mësimit:
Nxënësit do të mësojnë për rëndësinë dhe esencën e çështjes agrare në Bosnje dhe 
Hercegovinë;
Nxënësit do t’i krahasojnë qëndrimet e grupeve të ndryshme nacionale në raport me zgjidhjet e 
propozuara të çështjes agrare;
Nxënësit do ta analizojnë lidhshmërinë e çështjes agrare dhe nacionale.

Pyetja kyçe
-A ishte “çështja agrare” çështje politike apo ekonomike?
-A ndikoi “çështja agrare” në ndarje në shoqërinë boshnjake 
edhe në migrimin e popullsisë nga vendi?

Tema
Tema merret me çështjen agrare në Bosnje dhe Hercegovinë, Serbi, Kosovë, Maqedoni dhe 
Mbretërinë e Serbëve, Kroatëve dhe Sllovenëve (Jugosllavi). E mbulon periudhën nga fundi  i 
shekullit XIX deri në vitet e 20-ta të shekullit XX. Rëndësia e kësaj teme buron nga fakti  që 
çështja agrare ka qenë njëra nga çështjet më të rëndësishme në procesin e ndryshimit të 
pushtetit osman (mysliman) nga ana e austriakëve dhe serbëve  në pushtet të krishterë. Në fund 
të sundimit osman shumica e pronarëve të tokës ishin sllavë myslimanë, ndërsa shumica e 
fshatarëve sllavë të krishterë. Ndryshimi i pronësisë mbi tokën nga pronarët myslimanë te 
fshatarët e krishterë ishte njëra nga pikat kryesore të lëvizjes nacionale serbe gjatë krijimit të 
shtetit nacional  serb në shek. XIX dhe krijimit të Mbretërisë së Serbëve, Kroatëve dhe Sllovenëve 
(Jugosllavia). Çdo ndryshim i  pronësisë mbi tokën nga ana e myslimanëve është kuptuar si  sulm i 
drejtpërdrejtë ndaj bashkësisë së sllavëve myslimanëve ose bile edhe si  sulm ndaj fesë së tyre. 
Në fund, çështja agrare ka qenë një lloj  paradigme e marrëdhënieve mes myslimanëve dhe të 
krishterëve ortodoksë në Ballkan dhe mes shtetit mysliman dhe të krishterë. Në kohën e sotme 
marrja e tokës nga sllavët myslimanë dhe dhënia e kësaj toke të krishterëve shihet si  akt drejtësie 
(nga ana e serbëve) dhe si akt padrejtësie (nga ana e boshnjakëve myslimanë).

Qëllimet 
Punëtoria nxënësve synon t’u ofrojë informata për çështje agrare në Bosnje dhe Hercegovinë dhe 
ndikimin e këtij problemi në jetën e njerëzve. 

90 
minuta

Udhëzime për mësimdhënësin 
Mësimdhënësi u jep udhëzime nxënësve dhe i ndanë në katër grupe të barabarta. Çdo grup 
pranon të dhëna historike dhe gjeografike dhe dokumente që janë të lidhura me detyrën e tyre. 
Me ndihmën e hartave më lehtë do të kuptohet pozita e Bosnjës dhe Hercegovinës dhe pozita e 
grupeve religjioze boshnjake në Monarki. 
Nxënësit lexojnë dhe analizojnë burime historike tekstuale dhe të tjera duke e ndjekur pyetjen 
kyçe dhe pyetjet të cilat kanë të bëjnë me detyrën e tyre. Rezultati  i  punës së tyre duhet të 
shënohet në formë të pikave të cilat do t’i  prezantojë njëri  ose dy përfaqësues të çdo grupi. Grupi 
1 e paraqet pozitën e qeverisë së Austro-Hungarisë, grupi  2 e paraqet palën serbe, grupi  3 e 
paraqet pozitën e boshnjakëve – myslimanë, ndërsa grupi  4 e paraqet pozitën e Serbisë – 
Jugosllavisë dhe këndvështrimin e pronarëve të tokës dhe fshatarëve pas Luftës së Parë 
Botërore. Pas kësaj të gjithë nxënësit i analizojnë argumentet e paraqitura dhe përpiqen të 
përgjigjen në pyetjen kyçe: A ka qenë “çështja agrare” çështje politike ose ekonomike? A ka 
kontribuuar “çështja agrare” për ndarjet në shoqërinë boshnjake dhe migrimin e popullsisë nga 
vendi, dhe si?

Orientimi kohor:
Hapi 1: Mësimdhënësi  u jep instruksione për aktivitetin, i njofton nxënësit me pyetjet kyçe dhe 
kontekstin historik të punëtorisë, i ndan nxënësit në katër grupe, ua jep burimet për punë dhe 
secilit grup ia sqaron detyrën konkrete;
Hapi 2: Analizimi i burimeve, diskutim brenda grupit dhe nxjerrja e përfundimeve;
Hapi 3: Hyrje e shkurtër për analizën e burimeve historike dhe prezantimin e përfundimeve nga 
ana e njërit ose dy përfaqësuesit e secilit grup;
Hapi 4: Diskutim përmbyllës nëpërmjet prizmit të pyetjes kyçe. Diskutimi fokusohet në qëndrimet 
dhe argumentet e katër palëve. Ata tregojnë për elementet e ngjashme dhe të ndryshme gjatë 
argumentimit.

BURIMET PËR TË GJITHA GRUPET

Hyrje
Çështja agrare në Bosnje dhe Hercegovinë gjatë sundimit të Austro-Hungarisë është temë e nxehtë për tërësinë e jetës 
shoqërore.  Krahas agallarëve dhe çifçinjve në të janë përfshirë edhe përfaqësuesit e pushtetit  austro-hungarez, 
organizatat politike vendore dhe fetare. Numri i familjeve të çifçinjve gjatë kohës së sundimit të Austro-Hungarisë ka qenë 
më tepër se njëqindmijë. Pjesa më e madhe e pronarëve të tokës kanë qenë myslimanë (boshnjakë), ndërsa pjesa më e 
madhe e punuesve të tokës (çifçinjtë) ishin të krishterë, posaçërisht serbë.  Në hapësirat  që i bashkëngjit Serbia në vitin 
1878 dhe pas luftërave ballkanike, si edhe pas krijimit të Mbretërisë së SKS, vjen deri te zgjidhja radikale e çështjes 
agrare dhe ndryshimit të raporteve pronësore të tokës. 

Burimi 1
Bosnja dhe Hercegovina dhe Ballkani pas vitit 1878.

Numri i pronarëve të tokës me çifçinjtë Gjithsejtë Myslimanë Të tjerë

10.463 (100%) 9.537 (91,15%) 926 (8,85%)

http://angusyoung111.wordpress.com/2012/07/19/bosnjaci-u-crnoj-gori/(downloaded on 6 April 2013)

Die Ergebnisse der Volkszählung in Bosnien und der Hercegovina vom 10. Oktober 1910, Sarajevo 1912.

Burimi 2
Struktura fetare e pronarëve të tokës dhe çifçinjve në Bosnje dhe Hercegovinë në vitin 1910.

http://angusyoung111.wordpress.com/2012/07/19/bosnjaci-u-crnoj-gori/(downloaded
http://angusyoung111.wordpress.com/2012/07/19/bosnjaci-u-crnoj-gori/(downloaded

Grupi 1 Pyetje për të kuptuar pozitën e pushtetit austro-hungarez:

1. Si e kuptonte Austro-Hungaria çështjen agrare dhe çfarë zgjidhje propozoi?
2. Cilat ishin argumentet për një zgjidhje të tillë?
3. A mund të gjendet në burime përgjigje a ka ndikuar çështja agrare në migrimin e 
popullsisë në atë kohë, dhe nëse po, në cilën masë?
4. Si ndikoi në politikën agrare dëshira e Austro-Hungarisë që të ketë banorë luajalë?

Burimi 1
Premtimi i autoriteteve Austro-Hungareze 
për ta zgjidhë çështjen agrare

“Njëri nga argumentet kryesorë i ministrit të punëve 
të jashtme të Austro-Hungarisë Andrashit për fitimin e 
mandatit të shtetit të ti j mbi Bosnjën dhe 
Hercegovinën në Kongresin e Berlinit  ka qenë 
pikërisht çështja e pazgjidhur agrare, të cilën, sipas 
mendimit të tij, Perandoria Osmane në rënie nuk ka 
pasur mundësi ta zgjidhë, duke e rekomanduar 
vendin e tij si palë të fuqishme dhe të paanshme, e 
aftë t’i zgjedhë situatat në atë krahinë të trazuar 
osmane”.

F. Hauptmann, Privreda i društvo u BiH, Sarajevo 1987, str. 
139 

Burimi 5
Konsulli britanik për çështjen agrare dhe 
dëshirat e fshatarëve

“Fshatarët  nuk dëshirojnë t’i punojnë fushat për 
bejlerët dhe agallarët e tyre dhe në padituri besojnë 
se ndryshimi i pronësisë do të jetë pasojë e veprimit 
të tyre. (...) Ndaj veprimeve të këtilla të fshatarëve 
pushteti ka reaguar me lëshimin e shpalljes e cila i 
ka paralajmëruar fshatarët  se ata të cilët nuk i 
punojnë pronat  e tyre dhe nuk i kryejnë obligimet 
ndaj pronarëve do të dënohen... Autoritetet  austro-
hungareze përpiqen ta forcojnë besimin me trajtimin 
e barabartë të krishterëve dhe myslimanëve, por 
masat e pushtetit  nuk i kënaqin të krishterët. Ata 
mendojnë se është e drejtë të mos u paguajnë asgjë 
pronarëve të tokës”.

FO 195/1212, Freeman-Layardu, Bosna Serai, 19th 
February 1879, no. 8; FO 195/1212, Freeman-Layardu, 

Bosna Serai, 3rd December 1879, no. 43

Burimi 2
Pushteti austro-hungarez për çështjen agrare 
në diskutimet e kuvendit të vitit 1911. 

“Çështja agrare gjatë kohës së okupimit nuk ka 
ekzistuar në formë të blerjes nga çifçinjtë (kalimi i tokës 
në duart e fshatarëve), por në krijimin e sigurisë juridike 
mes çifçinjve dhe agallarëve (pronarëve të tokës). Andaj 
qeveria mund me ndërgjegje të pastër të vërtetojë se 
çështjen agrare e ka hulumtuar me saktësi, ka filluar ta 
zgjedhë me kujdes dhe me paanshmëri dhe kështu e ka 
zgjidhur me sukses”.

Ekspoze civilnog adlatusa barona Benka od 3. aprila 1911, 
BHS, I/1910-11, III, LXXXVI sjednica, str. 1916)

Burimi 4
Propozimet ligjore të qeverisë për zgjidhjen e 
çështjes agrare

Paragrafi 1:  “Pronat e braktisura të çifçinjve në Bosnje 
dhe Hercegovinë mund të blihen vetëm me 
marrëveshje të vullnetshme mes pronarit të tokës dhe 
çifçiut?

Vladin Zakonski prijedlog o davanju zajmova za dobrovoljno 
otkupljivanje kmetovskih selišta u Bosni i Hercegovini, Glasnik 

zakona i naredaba za Bosnu i Hercegovinu, godina 1911., 
Sarajevo 1911, str. 177

Burimi 6
Qëndrimi i pushtetit austro-hungarez për 
ndryshimin e pronësisë së tokës

“Që më herët mund të vërehej qëndrimi i Austro-
Hungarisë që të mos lejohet  kalimi i tokës në pronësi 
serbe dhe forcimi i tyre në këtë drejtim. Është 
theksuar se ndryshimi i këtillë ka qenë politikisht i 
padëshirueshëm, me siguri për shkak të ndikimit 
g j i t h n j ë e m ë t ë m a d h t ë S e r b i s ë d h e 
papërshtatshmërisë së elementit  etnik serb. Qëllimi i 
pushtetit  ishte kalimi i tokës në duart e austriakëve, 
me ç’rast rol të rëndësishëm do të luante Banka e 
Austrisë me shumën prej 10.000.000 krunave. Toka e 
blerë do të vihej në dispozicion të kolonëve 
austriakë”.

Edin Radušić, Agrarno pitanje u bosanskohercegovačkom 
Saboru, magistarski rad, str. 77

Burimi 3
Paralajmërim për zgjidhje graduale të 
çështjes agrare

“Asgjë nuk do të ndryshohet me forcë pa vlerësim të 
pjekur se çka ju duhet. Ligjet e vjetra do të vlejnë deri 
nuk do të sillen të rinjtë”.

Proklamacija cara Franje Josipa upućenoj stanovništvu BiH 
1878, Sarajevski list

Pyetje për të kuptuar pozitën e palës serbe:

1. Si e kupton çështjen agrare pala serbe dhe çfarë zgjedhje ofron?
2. Cilat kanë qenë argumentet për zgjidhjen e atillë?
3. A është e mundur në burimet të haset kjo: A ka ndikuar çështja agrare në migrimin e 
popullsisë në atë kohë, dhe nëse po, në cilën masë?
4. Si ka ndikuar politika agrare austriake në lojalitetin ose jolojalitetin e serbëve?

Burimi 1
Fshatarët serbë për çështjen agrare dhe lidhjen e çështjes 
agrare me çështjen e lojalitetit ndaj shtetit

“Popullsia e rrethit të Nevesinjes e llogarit  veten si pronare tradicionale 
e tokës të cilën e punon dhe për këtë shprehet: “Kjo është pronë e 
gjyshit tim, të cilën ia kanë marrë turqit me forcë. Administrata osmane 
me forcë e ka marrë pronën tonë dhe ua ka dhënë feudalëve, 
përderisa ne jemi në vatrat tona dhe të lirë në vendin tonë, mund të 
jemi në dobi të vetvetes dhe qeverisë. Secili feudal është armiku jonë 
dhe kush e merr në mbrojtje atë, ai na shtyp.”

H. Kapidžić, Iseljavanje srpskog seljaštva iz Hercegovine 1902., GDIBiH

Burimi 3
Deputetët serbë në Kuvendin e Bosnjës dhe Hercegovinës 
për çështjen agrare dhe lojalitetin ndaj shtetit

“Për shkak të futjes së thellë në borxhe fshatarët gjatë marrëveshjes 
për borxh (marrëveshje mes pronarit të tokës dhe çifçiut) me rastin e 
thatësirës së parë vinin në gjendje mjerimi. Nga ana tjetër,  nga 
fshatarët  të cilët do të liroheshin në mënyrë obliguese (obligimin për 
kalim në duart  e fshatarëve pa e marrë parasysh vullnetin e pronarëve 
të tokës) dhe shteti do të ketë dobi të madhe. Do të fitonte vartës 
luajalë, të mbushur me dashuri ndaj atdheut, që do të ishin themeli i 
rendit dhe ligjit. (...) Numri i pushtetarëve mesjetarë boshnjakë të cilët 
kaluan në islam nuk ishte aq i madh, siç thonë myslimanët, dhe në 
fillim të shekullit XIX në Bosnjë kishte gjithsejtë 48 bejlerë të 
trashëgueshëm. Spahinjtë në fillim të administrimit osman nuk ishin bij 
të vendit, por të huaj, me prejardhje nga Azia.  Gjatë kohës së anarkisë 
në Perandorinë Osmane të huajt e asimiluar e grabitën të gjithë 
pushtetin në Bosnje duke e shndërruar tokën perandorake në 
trashëgimi (pronë) të tyre. Nga ana tjetër,  serbët në krahinën 
Boshnjake kanë pasur autonomi në kohën e pushtetit klasik osman, 
por me kalimin e kohës i kanë humbur si edhe tapitë (dokument për 
posedimin e tokës) në vendin e vet, më shpesh me dhunë. Nëse 
serbët  kanë qenë ardhacakë nga Serbia e vjetër, Mali i Zi dhe 
Hercegovina lindore, me siguri kanë pasur më tepër të drejtë morale 
për tokën nga ata të cilët kanë ardhur nga Anadolli ose nga ndonjë 
pjesë tjetër e Azisë së Vogël. Edhe deputetët serbë mendojnë se 
çështja agrare është me rëndësi jetike për punën e tyre. (...) Që të vijë 
deri te besimi për nevojën e blerjes së obligueshme, ministrin Bilinjski 
e ka detyruar paramendimi se Bosnja dhe Hercegovina do të rrethohet 
me një sërë fshatarë të lirë. Nga deti i Adriatik deri te Danubi i qetë 
shteti serb do të gjejë fshatarë të lirë, dhe kur të shohin fshatarët  e 
Bosnjës dhe Hercegovinës si janë të lirë ata nga Serbia, mund të 
ndodhë që ata të fillojnë të gravitojnë andej”.

Sjednice BH Sabora za 1910. i 1911. BHS, I/1910/1911.,Sarajevo 1911.

Burimi 2
Njeriu i rëndomtë për çështjen agrare

“Një njeri nga Mostari dikur ka thënë: “A e di zotëri, çfarë dobie kemi sot 
nga çifçinjtë? Mere një enë, mbushe me vaj dhe hap një birë të vogël, 
të pikojë pikë për pike në tokë. Për një kohë të gjatë pikon nga një pikë 
dhe toka e përpinë. Kur pikon i tërë vaji, në enë nuk ka asgjë, e as në 
tokë nuk mund të hetohet  ku ka pikuar. Ena është çifçiu, ndërsa toka 
është agai.”

Srpska riječ, br. 239, 2. (13.) 11. 1910. 

Burimi 4
Shpërngulja nga Bosnja dhe 
Hercegovina

“Gjatë kohës së sundimit të Austro-Hungarisë 
(1878-1918) llogaritet se nga Bosnja dhe 
Hercegovina janë shpërngulur 140.000 
myslimanë, të cilët janë shpërngulur në Turqi*, 
dhe rreth 30.000 deri në 40.000 serbë të cilët, 
në shumicë, janë vendosur në Serbi.  (...) 
Lëvizja e shpërnguljes së fshatarëve nga viset e 
Nevesinjes merr hov  dhe madhësi me 
shkuarjen e familjeve të tjera në Serbi, ndërsa 
zgjerohet nga Zovog Doli dhe Lukavica...”

*Mes kongresit të Berlinit 1878 dhe Luftërave 
Ballkanike 1912-1913, Perandoria Osmane në skaj të 
veriperëndimit e përfshinte territorin e sanxhakut të 
Novi Pazarit dhe kështu me Austro-Hungaria është 
kufizuar me kufi j të l indorë të Bosnjës dhe 
Hercegovinës së sotme.

I. Hadžibegović, Moderne migracije, Prilozi IIS, XXII/
23; Izvještaj barona Redvica okružnoj oblasti od 16. 
juna 1902, prema H. Kapidžić, Iseljavanje srpskog 
seljaštva iz Hercegovine 1902., GDIBiH,)

Burimi 5
Poeti Aleska Shantiq për shpërnguljen 
e fshatarëve nga Hercegovina 

“O serbë, mos lejoni që ndyrësia e Vukut,
ta përlyejë fytyrën tuaj të pastër si dielli i qiellit!
Mos shkoni, vëllezër, nga pragu i shtëpisë,
Sepse tokës së përvuajtur i përvuajturi i 
duhet...
I duhet forcë buri dhe fuqi duarsh kalorësi,
I duhet Obiliqi dhe luanët e lirë;
I duhet vdekja e juaj dhe vuajtjet tuaja,
Sepse, atje larg, agimi ynë fle”. 
“A e di atje atë vend të lavdishëm,
A e di vëlla, Nevesinjën e rafshët?
Atje vëllezërit në nevojë klithin:
Fytyra të vrenjtura me shikimin poshtë,
Është ngrirë zemra e trimit,
Është ngrirë shpirti i trimit,
Si fatkeqësia ka marrë dhenë:
Viti i keq dhe jeniçerët e këqij,
Era fryn nëpër hambarët e zbrazët,
Uria përhapet, martirët i numëron,
I prangos në pranga të vrazhda,
Petritëve me lehtësi ua thyen flatrat, 
Që vendin ta lënë pa flatra”.

Aleksa Šantić, SEOBA (1902.); ZNAŠ LI, BRATE, 
NEVESINJE RAVNO? (1903)

Grupi 2

Pyetje për të kuptuar pozitën e palës boshnjake / myslimane:

1. Si  e kanë kuptuar boshnjakët / myslimanët çështjen agrare dhe çfarë zgjedhje kanë 
ofruar ata?
2. Cilat janë argumentet për zgjedhjen e tillë?
3. A është e mundur që në burimet të gjendet ndikimi i migrimit të popullsisë të asaj kohe, 
nëse po, në cilën masë?
4. Si ka ndikuar politika agrare austriake në lojalitetin e boshnjakëve / myslimanë?

Burimi 1
Kërkesa e bejlerëve të Travnikut dhe Sarajevës 
drejtuar perandorit austriak në nëntor të vitit 1895

“Pozita e myslimanëve nën pushtetin austro-hungarez ka 
filluar të dobësohet dhe për këtë fajin e kanë autoritetet 
sunduese, sepse nuk mbajnë llogari sa duhet që t’i 
respektojnë traditat dhe rregullat të cilat  janë në fuqi e as të 
mbajnë llogari për të drejtat e njeriut. Mosmarrja në mbrojtje e 
të drejtave të myslimanëve në çështjet agrare i ka detyruar 
myslimanët të shpërngulen në Turqi.  ...”Gjatë kohës së 
sundimit austro-hungarez (1878-1918) llogaritet se Bosnjën 
dhe Hercegovinën e kanë braktisur 140.000 myslimanë, të 
cilët  janë shpërngulur në Turqi dhe rreth 30.000 deri në 
40.000 serbë, pjesa më e madhe e të cilëve janë shpërngulur 
në Serbi”.

Borba Muslimana BiH za vjersku i vakufsko mearifsku autonomiju, 
Građa, sabrao i uredio: Ferdo Hauptman, Sarajevo 1967, str. 63; I. 

Hadžibegović, Moderne migracije, prilozi IIS, XXII/23)

Burimi 2
Gazetat myslimane për rëndësinë e pronësisë 
së tokës

“Myslimanë, mos e lëshoni tokën nga duart sepse 
populli pa tokë është popull pa ardhmëri, është dru pa 
rrënjë. Organizoni shoqata për blerjen e tokës”.

Musavat, br. 82, 8. X 1910.

Burimi 3
Deputetët myslimanë në Kuvend për çështjen agrare

“Në Bosnje dhe Hercegovinë myslimanët mendojnë se 
mbijetesën e tyre jetësore është e lidhur me blerjen e 
obligueshme të çifligjeve (kalimi i obligueshëm i tokës nga 
duart e fshatarëve pa e marrë parasysh vullnetin e pronarëve 
të tokës). (...) Sikur ju (serbët) të donit  të punoni si vëllezër, 
(...) nuk do të duhej ta sforconi këtë çështje, edhe atëherë 
sikur të vendosnit edhe ju për këtë. ...”Pronarët myslimanë të 
tokës janë autoktonë, ndërsa toka e agallarëve dhe bejlerëve 
boshnjakë është trashëgimi e tyre (pronë) që nga mesjeta të 
cilën osmanlinjtë ua kanë pranuar me rastin e pushtimit të 
Bosnjës, kur sundimtarët  boshnjakë në masë kaluan në islam. 
Ligjet e fundit  osmane nga pronarët krijuan në kuptimin e plotë 
mytesarifë,  d.m.th. pronarë në kuptim të të drejtës së 
sheriatit...  Mbretërit dhe fisnikët boshnjakë ishin ose katolikë 
ose patarenë (bogomilë) dhe as populli nuk ishte i besimit 
ortodoks sepse atëherë në Evropë sundonte parimi: “E kujt 
është toka e atij edhe feja”. Patarenët  e donin aq shumë 
pronën e tyre saqë për shkak të saj kaluan edhe në islam 
sepse vetëm ashtu kishin mundësi ta ruajnë pas pushtimit të 
Bosnjës nga ana e osmanlinjve. Populli ortodoks në Bosnjë 
nuk ishte autokton por i ardhur edhe atë më tepër nga Serbia e 
vjetër,  të cilët në Bosnje u vendosën gjatë kohës së sundimit 
osman, për shkak të zvogëlimit  të numrit të myslimanëve pas 
vdekjeve nga murtaja dhe luftërat.  (...) Kur qiramarrësi bëhej 
fshatar i lirë, përparimin nuk e kishte të siguruar sepse as 
fshatarët  e lirë, që ishin rreth gjysma, kryesisht nuk qëndronin 
shumë më mirë. Shumica e qiramarrësve nuk ishte e mësuar 
me sundimin e pavarur të tokës, disa çifligje me kalimin e 
kohës copëzoheshin dhe imtësoheshin për shkak të ndarjes 
mes bashkëpronarëve dhe nuk ishin të mjaftueshëm për 
ushqyerjen e familjeve të tyre, dhe në fund,  ekzistonte rreziku 
që, kur toka të jetë e kalueshme, fshatari i ardhshëm i lirë të 
bjerë në duart e fajdexhinjve dhe shndërrohet në të patokë. 
Nga këto parregullsi çifçiu ka qenë i mbrojtur në raportin e 
huazimit, në të cilin është gjendur atëherë”.

Sjednice BH Sabora za 1910. i 1911. BHS, I/1910/1911. Sarajevo 
1911.

Burimi 4
Poeti Aleksa Shantiq për shpërnguljen e 
myslimanëve të Bosnjës dhe Hercegovinës

“Rrini këtu! ... Dielli i qiellit të huaj,
Nuk do t’ju ngrohë siç ngroh këtu;
Të hidhura janë atje kafshatat e bukës,
Ku nuk ke të afërm dhe nuk është vëllai.
Kush mund të gjejë më të mirë se nëna e tij?!
Ndërsa kjo tokë është nëna juaj;
Hidhni shikimin përreth fushave e shkëmbinjve,
Gjithkund janë varrezat e stërgjyshave tuaj...
Në botën e huaj pelini do t’ju çel;
Për këta shkëmbinj çdo gjë ju lidh;
Emri dhe gjuha, vëllazëria, dhe gjaku i shenjtë,
Rrini këtu!... Dielli i qiellit të huaj
Nuk do t’ju ngrohë siç u ngroh ky
E hidhur është atje kafshata e bukës
Ku nuk ke të afërm dhe ku nuk ke vëlla...”

A. Šantić, Ostajte ovdje
Burimi 5
Etnografi serb Jovan Cvijiq për arsyet e 
shpërnguljes së boshnjakëve / myslimanëve 
dhe problemet e pronësisë së tokës

“Është e njohur se muhamedanët f i l luan të 
shpërngulen nga Bosnja dhe Hercegovina pas 
okupimit (të Austro-Hungarisë); para vitit 1908 kjo 
shpërngulje i dobësua plotësisht, ndërsa nga aneksimi 
morri përmasa më të mëdha. Ky  është lloj i veçantë i 
migrimit. Në Evropë sot migrojnë masa të mëdha 
popullore për arsye ekonomike. Shpërngulja e 
muhamedanëve të Bosnjës në masë të vogël është 
shkaktuar nga arsyet ekonomike, por më tepër për 
arsye psikike. Por rreziku më i madh nga shpërngulja e 
muhamedanëve të Bosnjës edhe për popullsinë serbe 
edhe për të elementët e tjerë vendas në Bosnjë është 
në atë që pas muhaxhirëve boshnjakë ( të 
shpërngulurve) do të mbetet toka e zbrazur, hapësira 
të mëdha të cilat  mund të popullohen me të huaj. Andaj 
nuk është e mjaftueshme vetëm blerja e tokës, që 
mbetet pas muhamedanëve në Bosnje, por duhet 
penguar që të vendosen të huaj.  Duhet të vendosen 
serbë, kroatë dhe sllovenë. Nëse nuk mund të 
vendosen njerëz të gjuhës tonë, le të mbeten ata 
hapësira periferike, në të cilat do të mund të zgjerohen 
dhe shtohen vendasit.

J. Cvijić, O iseljavanju bosanskih muhamedanaca, Književni 
glasnik, 16. juna 1910,  Sabrana dela, Beograd, 1987.

Grupi 3

Grupi 4 Pyetje për të kuptuar pozitën e Qeverisë Serbe / Jugosllave, pronarëve të tokës 
dhe fshatarëve:

1. Si e ka kuptuar qeveria serbe / jugosllave çështjen agrare dhe çfarë zgjidhje ka 
propozuar ajo?
2. Cila kanë qenë arsyet për zgjidhjen e tillë?
3. Cili  ka qenë reaksioni  i  pronarëve të tokës dhe fshatarëve dhe përfaqësuesve të 
tyre politikë?

Burimi 1
RREGULLAT PARAPRAKE PËR ZBATIMIN E 
REFORMËS AGRARE, (27 shkurt 1919)

I. Pezullimi i raporteve të pronar-çifçinj
1. Raportet  e çifçinjve në Bosnje dhe Hercegovinë, dhe 
në hapësirat e reja të Serbisë dhe Malit të Zi pezullohen, 
ndërsa krijimi i marrëdhënieve të reja të çifçinjve ndalohet.

2. Çifçinjtë e gjertanishëm shpallen pronarë të lirë të 
tokave të gjertanishme të çifçinjve.

3. Pronarët e gjer tanishëm (agal larët) f i to jnë 
dëmshpërblim për tokën e marrë, të cilën ua garanton 
shteti.  Me ligj të posaçëm do të përcaktohet lartësia e 
dëmshpërblimit dhe mënyra se si do të paguhet.

II. Pezullimi i raporteve kolonizuese
7. Raportet e kolonizimit dhe të ngjashme të çifçinjve mes 
pronarëve të tokës dhe fermerëve në Istrë, Goriçkë, 
Dalmaci dhe zonat tjera të Mbretërisë së Serbëve, 
Kroatëve dhe Sllovenëve pezullohen në pajtim me 
institucionet e Kreut I... të këtyre normave.

Službene novine Kraljevstva SHS, 27. februar 1919; Petranović-
Zećević, Istorija Jugoslavije 1918-1988, стр.. 275

Burimi 3
KUSHTETUTA E MBRETËRISË SKS

Neni 42 – Marrëdhëniet feudale llogariten juridikisht të 
pezulluara në ditën e çlirimit nga pushteti i huaj. Nëse 
diku para këtij afati janë bërë padrejtësi me zgjidhjen e 
raporteve feudale ose shndërrimin e tyre në raporte 
private-juridike, duhet të përmirësohen me ligj. 
Çifçinjtë, si edhe punuesit e tokës që e punojnë atë në 
përgjithësi në raporte të ngjashme si çifçinjtë, 
përcaktohen si pronarë të lirë të tokës shtetërore, nuk 
paguajnë për këtë asnjë dëmshpërblim dhe duhet të 
regjistrohen.

Službene novine Kraljevstva SHS, br. 142, 28. jun 1921; 
Petranović-Zećević, Istorija Jugoslavije 1918-1988, str. 193

Burimi 4
ÇËSHTJA AGRARE NË BOSNJE DHE 
HERCEGOVINË

Prandaj reis-ulema Çausheviq saktë i tha kryetarit të 
Qeverisë Vendore Atanas Sholit se Bosnja ka rënë në 
një terror siç nuk e ka parë. Të goditur së pari u gjendën 
pronarët boshnjakë të tokës, të cilëve fshatarët serbë 
anekënd Bosnjë thjeshtë ua digjnin shtëpitë dhe 
ndërtesat tjera dhe ua merrnin tokën. Gjendja e popullit 
ka qenë e tillë saqë regjenti Aleksandër në Manifestin 
për Popullin të 24.XII.1918 (6.I.1919), mes tjerash 
deklaroi:  “Unë dëshiroj që menjëherë të fillojë zgjidhja e 
drejtë e çështjes agrare dhe të pezullohen çifçinjtë dhe 
pronat e mëdha të tokës.  Në të dy  rastet toka do të 
ndahet mes bujqve të mi të varfër, me kompensim të 
drejtë të pronarëve të gjertanishëm të saj”. 

M. Imamović, Historija Bošnjaka, str. 490

Burimi 2
RADIKALËT DHE PROPOZIM KUSHTETUTA 
MYSLIMANE

... Ende më e vështirë është çështja agrare. Për 
myslimanët ajo është më e rëndësishme. ...Myslimanët 
kërkojnë kompensim absolut dhe të përgjithshëm, për të 
gjitha të mirat e cilësdo natyrë qoftë ajo,  nëse kanë 
vlerë materiale, e që do të duhej t’u merret ose tanimë u 
është marrë. Ja se çka tregon pala tjetër e interesuar, 
fshatarët  serbë, në kushtetutën e tyre: “Toka u takon 
atyre që e punojnë vet. Të gjitha format e gjertanishme 
të mbajtjes dhe pronësisë së tokës të cilat janë kundër 
këtyre normave pezullohen nëse me ligj nuk caktohen 
përjashtime.  Askund nuk guxojnë të ekzistojnë raporte 
çifçinjsh, kolonizimi dhe të ngjashme me to. Për 
ndërprerjen e raporteve të tilla në dobi të atyre që e 
kanë punuar tokën nuk pranohen kompensime.”...

Petranović-Zećević, Istorija Jugoslavije 1918-1988, str. 
189-190

Burimi 5
PROGRAMI I ORGANIZATËS MYSLIMANE JUGOSLLAVE

III. Politika ekonomike
...deri në zgjidhjen e çështjes së çifçinjve mbeten të pandryshuara në fuqi raportet e gjertanishme mes pronarëve të 
tokës dhe çifçinjve dhe  mbrojtja juridike e atij raporti për të dyja palët.

 Petranović-Zećević, Istorija Jugoslavije 1918-1988, str. 205

Burimi 6
Karikatura

Të shfaqura në dritaret e gazetës demokratike të Banja Llukës “Shteti”, në shenjë proteste për shkak të politikës së 
bashkëpunimit  të radikalëve sundues me Organizatën Myslimane Jugosllave dhe Partinë Popullore Sllovene dhe 
ngadalësinë e zgjidhjes së çështjes agrare.

Komuniteti radikal parlamentar; Bejlerët dhe 
klerikët

Arhiv BiH, Fond Zemaljska vlada za Bosnu i Hercegovinu, 
12789/1920, prezidijal; E. Omerović, Političko nasilje u BiH 

1918-1921, magistarski rad, Filozofski fakultet u Sarajevu, str. 171

Pashiqi dhe çifçinjtë
Arhiv BiH, Fond Zemaljska vlada za Bosnu i Hercegovinu, 12789/1920, prezidijal; E. Omerović, Političko nasilje u 

BiH 1918-1921, magistarski rad, Filozofski fakultet u Sarajevu, str. 171)

Burimi 7
MARRËVESHJA E QEVERISË DHE XHEMIETIT PËR 
VOTIMIN E KUSHTETUTËS 

1. Pronarët e gjertanishëm në Serbinë Jugore fitojnë 
kompensim të drejtë për tokën që u është marrë.
3. Nëse pronarët e dikurshëm nuk kanë asnjë tokë tjetër, 
përveç asaj në të cilën jetojnë çifçinjtë ose që gjendet në 
raporte të ngjashme të çifçiut, pronarëve të tillë krahas 
kompensimit me para u sigurohen së paku 20 hektarë d.m.th. 
200 dynym tokë bujqësore, nëse janë marrë me bujqësi ose 
dëshirojnë të merren vet me bujqësi d.m.th.  ose me angazhim 
privat të tyre.
4. Nëse pronarët e dikurshëm krahas pronës së çifçiut (...) kanë 
edhe tokë plotësisht të lirë (begllëk), do të fitojnë vetëm 
kompensim me para.

Petranović-Zećević, Istorija Jugoslavije 1918-1988, str. 190-191

Burimi 8
Eliminimi i raporteve feudale në hapësirat e 
porsaçliruara 

Me zgjerimin e kufijve të Serbisë në vitin 1878 në 
juglindje (Nish, Pirot, Leskovac) është imponuar 
çështja e zgjidhjes së problemit të raporteve 
pronësore në hapësirat e porsaçliruara. Serbia, si 
vend i fshatarësisë së lirë, nuk mundej të durojë 
rregullimin feudal turk të spahinjve, por shpallja e 
fshatarëve si pronarë pa kompensim ishte në 
kundërshtim me normat e Marrëveshjes së Berlinit  i 
cili në mënyrë të prerë kërkonte respektimin e të 
drejtave pronësore të myslimanëve. Nga hapësirat 
e porsaçliruara me mbarimin e luftës u shpërngul 
n jë numër i konsiderueshëm i banorëve 
muhamedanë. Vendosja e parë, kryesisht e 
malazezve, ishte e parregullt dhe solli deri te marrja 
kaotike dhe pa rregull e tokës dhe prerja e pyjeve 
shtetërore.

http://sh.wikipedia.org/wiki/Agrarna_reforma (downloaded 
6 April 2013)

Burimi 9
Reforma agrare dhe kolonizimi në hapësirat e Kosovës dhe Maqedonisë pas Luftërave Ballkanike 

Njëra nga masat kryesore për rregullimin e gjendjes në Kosovë dhe Metohi, e gjithashtu edhe në Maqedoni, duhej të ishte 
reforma agrare dhe kolonizimi... Norma për popullimin e pjesëve të porsaçliruara dhe të bashkëngjitura Mbretërisë Serbe 
është sjellë më 20 shkurt 1914, megjithatë kishte shumë pak kohë për zbatimin e saj metodik dhe masiv  në realitet me 
kushtet  e mobilizimit  luftarak që u krijuan në korrik të vitit  të njëjtë. Detyra kryesore ka qenë, megjithatë, likuidimi i raporteve 

http://sh.wikipedia.org/wiki/Agrarna_reforma
http://sh.wikipedia.org/wiki/Agrarna_reforma
http://www.rastko.rs/kosovo/istorija/knjiga_o_kosovu/
http://www.rastko.rs/kosovo/istorija/knjiga_o_kosovu/

